Teny mitondra fanantenana ...

Faminaniana tranainy manambara ny hoavy
Misy faminaniana anisan’ny tranainy indrindra eo amin’ny tantara izay manambara fa tsy ho ela dia hiaina toe-javatra goavana ity planeta misy antsika ity, dia ny fiafaran’izao sivilizasiôna iainantsika izao. Tsy manondro daty mazava io faminaniana io, na dia ny taona sy ny taon-jato manodidina izany aza. Kanefa amin’ny fomba mahitsy tokoa no anehoan’ny ny tantaran’ny taranak’olombelona, ka tsy misy isalasalana fa mahitsy toy izany koa no anambarany ny zavatra mbola ho avy: dingana iray sisa no holalovana dia ho tonga ny farany.
Ny fanombohan’ny tantara dia ny fahababoan’ireo Jiosy an’arivony natao sesitany lavitra an’i Palestina tanindrazany.
 Anisan’ireo babo nentina nankany Babylôna ireo tovolahy taranak’andriana efa-dahy: Daniela, Sadraka, Mesaka sy Abed-Nego.

Nampianarin’i Nebokadnezara tao amin’ny “Oniversiten’i Babylôna” izy efatra mirahalahy mba hiofana ho mpanolo-tsain’ny mpanjaka – izay fomba mety ho hafahafa ho antsika kanefa fanao tamin’izany andro izany.
Ilay nofin’i Nebokadnezara
Fotoana fohy taorian’izay dia nanonofy ny mpanjaka. Azo ambara fa nofy ratsy nampaory ny sainy ilay nofy kanefa adinony tanteraka izany rehefa nifoha izy. Noho ny fahatsapan’i Nebokadnezara fa zava-dehibe ilay nofy, dia nampiantso ireo mpanolo-tsainy izy ary nandidy azy ireo hilaza aminy ilay nofy sy ny heviny. 
Tamin’ny naha-olon-kendry azy ireo dia nolavin’izy ireo ny fitakiana mihoapampana nataon’ny mpanjaka. Kanefa hoy ity farany: “Raha tsy ambaranareo amiko ilay nofy, dia haringako avokoa ianareo!” Na teo aza izany fandrahonana ho faty izany, dia tsy afaka nanome valiny nahafa-po ho an’ny mpanjaka ireo mpanolo-tsaina.
Fa i Daniela sy ireo namany kosa dia tsy nantsoina tao an-dapa tamin’io fotoana io, angamba noho izy ireo mbola teo “am-piofanana ho olon-kendry,” na izany aza dia nahakasika azy ireo ihany koa ny didy navoakan’ny mpanjaka. Nony tonga hisambotra azy ny miaramila, dia nangataka fe-potoana kely i Daniela. Ny alin’io dia nomen’Andriamanitra an’i Daniela ilay nofy izay nonofisin’i Nebokadnezara (eny tokoa, ilay nofy dia avy tamin’Andriamanitra). Ny ampitso maraina dia niseho teo anatrehan’ny mpanjaka i Daniela.

Ny hevitr’ilay nofy

Rehefa avy niarahaba ny mpanjaka araka  ny fomba i Daniela, dia nambarany taminy ilay nofiny: “Ianao, ry mpanjana ô, nahita fa, indro, nisy sariolona lehibe sady namirapiratra tsara, nijoro teo anatrehanao izy, ary ny tarehiny dia nahatahotra. Ny lohan’izany sary izany dia volamena tsara, nyt ratrany sy ny sandriny dia volafotsy, ny kibony sy ny feny dia varahina, ny ranjony dia vy, ary ny tongony dia vy sy tanimanga. Nijery ianao ambara-pahanisy vato voaentaka, nefa tsy nendahan-tànana, ary namely ilay sary teo amin’ny tongony vy sy tanimanga iny ka nahatorotoro azy. Dia niara-torotoro ny vy sy ny tanimanga sy ny varahina sy ny volafotsy ary ny volamena ka tonga toy ny akofa eo am-pamoloana fahavaratra; ary nopaohin’ny rivotra izy, ka tsy nisy hitoerany; ary ilay vato namely ny sary dia tonga tendrombohitra lehibe nahafeno ny tany rehetra.”

Mazava loatra fa tsindrian-daona ny mpanjaka hahalala ny hevitry ny nofy. Ny fanombohany dia tena nampirehareha fatratra ny mpanjaka: “Ianao, ry mpanjaka ô, izany loha volamena izany.” Saingy tsy nahafaly azy ny tohiny: “Ary manarakaraka anao dia hisy fanjakana hafa hitsangana ambany noho ny anao.” Nohazavain’i Daniela tamin’ny mpanjaka fa hisy fanjakana telo handimby an’i Babylôna. Araka ny fandinihan’ny manam-pahaizana maro momba ny Baiboly, ireo fanjakana ireo dia ny fanjakana Medo-persiana, Grika sy Rômana.
Arak’izany dia i Rôma no fanjakana farany amin’ireo fanjakana lehibe nifandimby teo amin’ny tantara. Taorian’ny fahalavoany dia nizarazara ny fanjakana rômana ka nanjary fanjakana maro izay mandrafitra an’i Eorôpa sy Afrika Avaratra ankehitriny. Ny zava-hitranga manaraka dia ny faharavan’ireo fanjakana sy ny fiafaran’izao tontolo izao, aorian’izany dia ny fanorenan’Andriamanitra ny fanjakany mandrakizay.
Inona no mahatalanjona?

Io faminaniana io dia nosoratan’i Daniela tokony ho 600 taona talohan’ny nahaterahan’i Jesosy Kristy. Satria niaina tao Babylôna izy dia fantany io fanjakana io, ary inoana fa reny ny momba ny Mediana sy Persiana, na dia tsy mbola nihoatra an’i Babylôna aza izy ireo raha tsy tanona mary tatỳ aoriana. Kanefa i Daniela, izay olombelona tsotra, dia tsy ho nahavita naminavina ny fisondrotana sy ny firodanan’ny fanjakana Grika sy Rômana. Ireo boky fandalinana momba ny Tantara rehetra, anefa, dia manaporofo fa tanteraka ny nofin’i Nebokadnezara, tena araka ny nanazavan’i Daniela azy mihitsy!

Misy mpamakafaka ny Baiboly sasany izay milaza fa tamin’ny taona 150 talohan’i Kristy no nanoratan’i Daniela ny bokiny fa tsy tamin’ny taona 600 talohan’i Kristy araka ny filazany. Vokatr’izany, hoy izy ireo, dia tsy misy zava-mahagaga amin’ny fanambarany ny fizotry ny tantaran’ny tany. Kanefa raha atao hoe izany aza no nisy, dia ahoana no ho nahafahan’i Daniela nilaza mialoha fa ny fanjakana rômana dia hisarazara ho fanjakana maro 400 taona taorian’izany?

Tena toe-javatra mahazendana tokoa no hitantsika eto: ilay mpaminany iray, izay niaina 2500 taona talohantsika, dia nahita ny fizotran’ny tantaran’ny tany amin’ny ankapobeny ary nanome antsika ny zava-hiseho amin’ny hoavy izay hita fa tanteraka tokoa.
*
*
*

	
	Babylôna

605-539 T.K.

	
	Mediana sy Persiana

539-331 T.K.

	
	Fanjakana Grika

331-168 T.K.

	
	Fanjakana Rômana

168 T.K. – 476 tarinan’i Kristy

	
	Fanjakana mizarazara

Nanomboka tamin’ny 476.


*
*
*

Efa noheverinao ve fa mety hanova tokoa ny fiainana ny fandinihana ny Baiboly isan’andro? Mety hahitanao fahasambarana sy fiadanam-po ary fahombiazana kokoa ny fanaovanao izany.
Nahoana moa raha andramana?

Hahafahanao manaraka maimaim-poana fianarana Baiboly, na hahazoanao lisitr’ireo tolotra hafa dia antsoy ny:
454 7467/ 467 03292 na manorata amin’ny:

La Voix de l’Espérance, BP 18, Rose Hill

Email: voixde.lesperance@yahoo.com
Adiresy hafa:

Anarana:_____________________________ Tel.:_____________________________

*
*
*
Maniry hisoratra anarana amin’ny fianarana Baiboly amin’ny alalan’ny taratasy ifandefasana aho:

Anarana sy Fanampiny: .................................................................................................................

Adiresy: .................................................................................................................

Tel.: .................................................................................................................

Mailaka: .................................................................................................................

Ity tapakila ity dia alefaso amin’ity adiresy manaraka ity:
La Voix de l’Espérance, BP 18, Rose Hill

Na amin’ny:

Mailaka: voixde.lesperance@yahoo.com
*
*
*

Fanilon'ny tongotro Sy fanazavana ny lalako ny teninao.
Salamo 119:105

*
*
*

� Ilay faminaniana dia ao amin’ny Daniela 2. Vakio ny Daniela 1 mba hahazoanao ny tontolon-kevitra.





